
 
BAHAGIAN PROFESIONALISME GURU 

Dengan kerjasama: 

 
 

 
KALI KEDUA TAHUN 2021 

 
 
Tarikh: 7, 8 dan 9 September 2021 
Masa: 8.00 pagi hingga 5.00 petang 
 
Seminar ini akan dilaksanakan secara dalam talian sepenuhnya bagi semua peserta. 
 
 
PENYERTAAN 
 
i. Penyertaan adalah terbuka kepada semua Pegawai Perkhidmatan Pendidikan, 

Kementerian Pendidikan Malaysia atas dasar first-come-first-served. 
 
ii. Maklumat berkaitan pendaftaran penyertaan akan dimaklumkan kemudian. 
 
 
LATAR BELAKANG 
 
Bidang pendidikan pada abad ini tidak lagi berkisar kepada melengkapkan murid 
dengan pengetahuan dan kemahiran asas semata-mata. Murid perlu mampu berfikir 
secara kreatif dan kritis, berpandangan ke hadapan serta berupaya untuk bersaing 
secara kompetitif dalam pasaran global. Dalam konteks ini, guru yang berkualiti 
menjadi wahana untuk melaksanakan pendidikan dengan lebih berkesan bagi 
melahirkan modal insan yang berilmu pengetahuan dan mempunyai pelbagai 
kemahiran bagi menghadapi perkembangan dan cabaran dunia terkini dan pada masa 
hadapan. 



Matlamat utama SKPK-II 2021 ialah pembangunan profesionalisme PPP 
secara berterusan. Warga pendidik pada semua peringkat KPM perlu peka terhadap 
pelbagai ilmu baharu agar dapat meningkatkan pengetahuan, kemahiran dan amalan 
nilai berdasarkan keperluan masa hadapan yang mencabar. Tambahan pula dengan 
situasi semasa COVID-19, sektor pendidikan negara juga tidak terlepas daripada 
cengkaman pandemik ini. Guru perlu bersedia menyesuaikan dan melengkapkan diri 
dengan kompetensi yang relevan dengan kebiasaan baharu (new normal) dan norma 
baharu (new norms) dalam amalan Pengajaran dan Pembelajaran (PdP) di sekolah. 
Cabaran utama bagi guru adalah bagaimana untuk menguruskan kaedah PdP dengan 
lebih berkesan dan efektif bagi memastikan akses kepada pendidikan berkualiti 
kepada semua murid dan pada masa yang sama mematuhi SOP yang ditetapkan oleh 
kerajaan untuk mengawal penularan wabak COVID-19 di negara ini. 
 

Kreativiti dan komitmen guru diperlukan untuk melakukan anjakan paradigma 
dalam usaha mencari kaedah PdP yang kreatif dan inovatif. Pada masa yang sama, 
guru juga perlu menguasai pelbagai ilmu pengetahuan dalam bidang teknologi 
maklumat dan teknologi digital terkini agar lebih kompeten sejajar dengan keperluan 
semasa. Bagi memperkasa minda warga pendidik, mereka perlu memahami 
kepentingan untuk mencari ilmu yang baharu dan terkini secara berterusan bagi 
meningkatkan kualiti sistem penyampaian dalam kebiasaan baharu ini. Salah satu 
cara untuk berbuat demikian adalah melalui amalan penyelidikan.  
 

SKPK-II 2021 merupakan platform untuk guru berkongsi hasil dapatan kajian, 
idea serta inovasi baharu yang bukan sahaja dapat dimanfaatkan bersama-sama 
malah dapat mencetuskan idea untuk kajian lanjutan yang dapat memberi nilai tambah 
kepada penemuan dalam pelbagai bidang pendidikan khususnya yang berkaitan 
dengan PdP. 
 

Melalui SKPK-II 2021, warga pendidik dapat bertukar pandangan serta 
membina jaringan kerja dengan rakan pendidik lain daripada pelbagai institusi 
pendidikan. Jaringan ini dapat dimanfaatkan sebagai satu komuniti pembelajaran 
yang boleh saling membantu. Pendedahan maklumat terkini kepada semua warga 
pendidik perlu diberi keutamaan agar guru dapat melengkapkan diri dengan 
pengetahuan dan kemahiran yang sejajar dengan keperluan semasa dalam 
memastikan penyampaian pendidikan yang berkualiti kepada murid. 
 

Seminar ini juga merupakan salah satu usaha untuk membudayakan 
penyelidikan sebagai satu keperluan dalam persekitaran pendidikan yang dinamik dan 
berfokuskan kepada keberhasilan murid. Seminar ini akan dijadikan platform untuk 
mengiktiraf sumbangan guru dalam penyelidikan dan aktiviti kesarjanaan melalui 
Anugerah Kertas Terbaik. Di samping itu, SKPK-II 2021 diharap dapat menekankan 
kepentingan pembelajaran sepanjang hayat dalam kalangan warga pendidik dan 
seterusnya membudaya dan melestarikan amalan ini di dalam dan luar bilik darjah. 
 



OBJEKTIF 
 
Objektif seminar ini adalah untuk: 
 
i. membolehkan guru mengembangkan dan mempelbagaikan pengetahuan 

mereka dalam strategi PdP, sesuai dengan perkembangan pendidikan terkini 
dan kebiasaan baharu serta norma baharu; 

 
ii. memberi peluang dan ruang untuk berkongsi pengetahuan, pendekatan, 

sumber inovatif, kepakaran dan hasil penyelidikan dalam pendidikan terkini; 
 
iii. meningkatkan budaya aktiviti kesarjanaan dan melestarikan pembelajaran 

sepanjang hayat dalam kalangan warga pendidik; dan 
 
iv. membina jaringan dan perhubungan berterusan dalam kalangan peserta 

seminar. 
 
 
TEMA DAN SUBTEMA 
 
Tema SKPK-II 2021 ialah ‘Guru Pemangkin Pendidikan Masa Hadapan’ (Teachers 
as Catalysts for Future Education). 
 
Subtema adalah seperti yang berikut: 
 
i. Komuniti Pembelajaran Profesional dan Pedagogi Masa Hadapan 

(Professional Learning Communities and Pedagogies for the Future) 
 
ii. Guru Sarjana dan Aktiviti Kesarjanaan 

(Scholarly Teachers and Scholarly Activities) 
 
iii. Reka Bentuk Pengajaran untuk Kebiasaan Baharu 

(Instructional Design for the New Normal) 
 
iv. Pendidikan Terganggu, Pendidikan Dirangka Semula 

(Education Disrupted, Education Reimagined) 
 
 
ANUGERAH KERTAS TERBAIK 
 
Seminar ini akan memberikan pengiktirafan kepada kertas yang menunjukkan kualiti 
penyelidikan dan penulisan yang tinggi serta inovatif dalam bidang PdP. Kertas yang 
berjaya memenuhi kriteria penilaian yang ditetapkan akan dibentangkan semasa 
seminar dan turut berpeluang meraih Anugerah Kertas Terbaik seperti yang berikut: 



i. Anugerah Emas Kertas Terbaik 
RM5,000.00 X 2 

 
ii. Anugerah Perak Kertas Terbaik 

RM3,000.00 X 3 
 
iii. Anugerah Gangsa Kertas Terbaik 

RM1,000.00 X 5 
 
iv. Hadiah Saguhati 

RM500.00 X 10 
 
 
PENGHANTARAN ABSTRAK DAN KERTAS KERJA 
 
i. Panduan penulisan abstrak dan kertas kerja boleh dicapai melalui pautan 

http://gg.gg/kkskpk2021.  
 

ii. Pendaftaran penghantaran abstrak boleh dikemukakan melalui pautan 
http://gg.gg/abstrakskpk2.  

 
 
TARIKH-TARIKH PENTING 
 
23 Julai 2021  (Jumaat) Tarikh akhir penerimaan abstrak. 

13 Ogos 2021 (Jumaat) Tarikh akhir penerimaan kertas penuh dan slaid 
pembentangan. 

 
 
MAKLUMAT LANJUT 
 
Sebarang pertanyaan berkaitan seminar ini boleh diajukan ke alamat e-mel 
skpkbpg@gmail.com atau hubungi: 
 
i. Puan Aliza binti Che Ahmad 

Tel: 03-8884 1277 
E-mel: aliza.ahmad@moe.gov.my 

 
ii. Cik Aziela binti Shaarani 

Tel: 03-8884 1304 
E-mel: aziela@moe.gov.my 

 


